ВЫНСЬӦДӦМА

Коми Республикаса Веськӧдлан котырлӧн

2019 во ӧшым тӧлысь 6 лунся 586 №-а шуӧмӧн

(5 №-а содтӧд)

“Копса” республика тӧдчанлуна вӧр-ва памятник йылысь
ПОЛОЖЕНИЕ
1. Панас
“Копса” республика тӧдчанлуна вӧр-ва памятниксӧ (водзӧ – вӧр-ва памятник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.

Вӧр-ва памятник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ).

ООПТ-лӧн тыр ним: “Копса” республика тӧдчанлуна вӧр-ва памятник да сылӧн эм гидрологическӧй (нюрвывса) нырвизь.

ООПТ-лӧн дженьыд ним: “Копса” вӧр-ва памятник.

Вӧр-ва памятниксӧ лӧсьӧдӧма вына кадколаст урчиттӧг да вӧр-ва памятниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).

2. Вӧр-ва памятник артмӧдан медшӧр могъяс да сылӧн могъяс
2.1. Вӧр-ва памятниксӧ артмӧдӧма сы могысь, медым видзны гӧгрӧс турипувлысь (Oxycoccus palustris) быдманінъяссӧ да налӧн быдмӧм вылӧ условиеяссӧ.

2.2. Вӧр-ва памятниклӧн шӧр могъяс:

видзны экологическӧй ӧтвесьталунсӧ;

видзны ландшафтнӧй да биологическӧй унапӧлӧслунсӧ;

видзны ва экосистемаяслысь гидрологическӧй режимсӧ;

лӧсьӧдны условиеяс, медым туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.

3. Вӧр-ва памятниклӧн меститчанін да площадь
3.1. Вӧр-ва памятник меститчӧ “Сыктыв” муниципальнӧй районса муниципальнӧй юкӧнлӧн мутасын, Копса скп-сянь асыввывлань 5,5 км ылнаын, Сыктывса лесничестволӧн Копса участковӧй лесничестволӧн 228, 229, 256, 257 кварталса мудоръясын вӧр фондлӧн муясын.

Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Вӧр-ва памятник мутаслӧн площадьыс лоӧ 85 га.

4. Вӧр-ва памятниклӧн мудоръяс
4.1. Вӧр-ва памятниклӧн мудорыс мунӧ Сыктывса лесничестволӧн Копса участковӧй лесничестволӧн 228 кварталса 19 выделлӧн рытыввыв да войвыв мудорті, водзӧ 229 кварталса 16 выделлӧн войвыв, асыввыв да лунвыв мудоръясті, водзӧ 228 кварталса 17 выделлӧн войвыв, рытыввыв да лунвыв мудорті, водзӧ 229 кварталса 18 выделлӧн войвыв да асыввыв мудоръясті, водзӧ 257 кварталса 1 выделлӧн асыввыв да лунвыв мудоръясті, 256 кварталса 3 выделлӧн лунвыв да войвыв мудорті 228 кварталса 19 выделлӧн рытыввыв мудорӧдз.

4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.

*оз йӧзӧдсьы.

5. Вӧр-ва памятник опишитӧм
Вӧр-ва памятниклӧн мутасын эм куста-гӧнаюра-нитшка вылыс нюр, кӧні быдмӧ турипув.

Нюрлӧн унджык юкӧнын микрорельефыс вутшка.

Быдмӧгъяса му веркӧслӧн гомогеннӧй, флористическӧй составыс зэв гӧль. Ёнджыкасӧ быдмӧны (пожӧма)-куста-нитшка да куста-гӧнаюра-нитшка фитоценозъяс. Вӧрас быдмӧ обыкновеннӧй пожӧм, нюр шӧрланьыс шочмӧ. Нюр дорті пу ярусын кадысь кадӧ паныдасьлӧ пашкыр кыдз (Betula pubescens), ӧтиа-ӧтиа коз (Picea obovata). Вутшъяс вылын бура сӧвмӧма туруна-куста ярус, сэні ӧтпырйӧ бура быдмӧ ӧткымын сикас: керч (Ledum palustre), нюрвывса момга турун (Chamaedaphne calyculata), чӧдлач (Vaccinium uliginosum), обоеполӧй понпир (Empetrum hermaphroditum) да влагалищнӧй гӧнаюр (Eriophorum vaginatum). Накӧд ӧттшӧтш пыр паныдасьлӧны мырпом (Rubus chamaemorus), кузьмӧс коръя подбел (Andromeda polifolia), этша дзоридза эжӧр (Carex pauciflora), гӧгрӧс турипув, кузьмӧс турипув (Oxycoccus microcarpus), гӧгрӧс коръя лысва турун (Drosera rotundifolia) да видз выв би турун (Melampyrum pratense). Му веркӧслӧн унджык фитоценозын шӧр доминантӧн лоӧ рудовгӧрд нюр нитш (Sphagnum fuscum), сылӧн быдмӧмыс вежласьӧ 50-сянь 100 %-ӧдз. Сыкӧд ӧттшӧтш быдмӧны кузьмӧс коръя нюр нитш (Sphagnum angustifolium) да магелланскӧй нюр нитш (Sphagnum magellanicum). Ӧткымын ӧткотырын пасйӧма Руссовлӧн нюр нитш (Sphagnum russowii), сжатӧй политрихум (Polytrichum strictum), обыкновеннӧй политрихум (Polytrichum commune), Шреберлӧн плеврозиум (Pleurozium schreberi) да печёночнӧй нитш – аномальнӧй милия (Mylia anomala). Паныдасьӧ и ӧтиа-ӧтиа ӧткымын рой. Вутшъяскостса ляпкыдінъясын вевтыртӧны куста-гӧнаюра-нитшка фитоценозъяс. Тайӧ ӧткотыръясын быдмӧны сійӧ жӧ сикасъясыс, кутшӧмъяс и вутшъяс вылын, но тані кустъясыс абу вывті унаӧсь. Доминантӧн лоӧ влагалищнӧй гӧнаюр, сійӧ быдмӧ 20-40 %. Нитшка эжӧдын унджык быдмӧ кузьмӧс коръя нюр нитш да магелланскӧй нюр нитш. Нюр шӧрын гежӧда паныдасьӧны нюр выв шейхцерияа (Scheuchzeria palustris) да балтийскӧй нюр нитшка (Sphagnum balticum) неыджыд йӧнӧдъяс. Нюр доръясын, ва визувтанінъясын, меститчӧмаӧсь тшӧтшкӧс участокъяс, кӧні быдмӧны эжӧра-нитшка ӧткотыръяс, кӧні мукӧддырйи эмӧсь пуяс. Найӧ артмӧны мезотрофнӧй эжӧръясысь – бутыльчатӧй э. (Carex rostrata) да посни э. (Carex lasiocarpa), му веркӧслӧн эдификаторӧн лоӧ вежласяна нюр нитш (Sphagnum fallax). Кыдзи и пыр, татшӧм ӧткотыръясын вель уна гӧгрӧс турипув. Сэк, кор эмӧсь пуяс либӧ кос пуяс, микрорельефыс вутшкаджык. Вутшъясыс пуясбердсаӧсь, сэні векджык быдмӧны нюрвывса кустъяс (керч, момга турун да мукӧд), тшӧкыда паныдасьӧны и вӧрса сикасъяс: пув (Vaccinium vitis-idaea), чӧд (Vaccinium myrtillus), ызӧнув турун (Trientalis europaea) да мукӧд.

Нюрын быдмӧ 40 гӧгӧр сикас быдмӧг (сы лыдын нитшъяс) да рой.
6. Вӧр-ва памятник торйӧн ёна видзан режим

6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, вӧр-ва памятниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;

2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);

3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;

4) прӧмыслӧвӧя кыйсьӧм;

5) муяс бурмӧдӧм;

6) химия препаратъяс да мувердас видзӧм да наӧн вӧдитчӧм;

7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва памятниклӧн мудоръясын меститчысь вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);

8) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;

9) мупытшса озырлун, сы лыдын трунда, перйӧм;

10) вӧр-ва памятниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;

11) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.

6.2. Вӧр-ва памятниклӧн мутасын позьӧ:

1) нуӧдны наука-туялан уджъяс вӧр-ва памятникӧн веськӧдлысь органкӧд сӧгласуйтӧмӧн;

2) оланпастэчасӧн урчитӧм пӧрадокын кыйсьыны любительскӧя да спортивнӧя;

3) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;

4) котыртны да нуӧдны вӧр овмӧс;

5) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да объектъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.

7.2. Вӧр-ва памятниклӧн вӧр-ва комплексъяслы да объектъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.

7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.

7.4. Вӧр-ва памятниклӧн вӧр-ва комплексъяслы да объектъяслы вӧчӧм лёкторсӧ колӧ вештыны Россия Федерацияса оланпастэчас серти.

7.5. Йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.

7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінъяссӧ опишитӧма Сыктывса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА

Коми Республикаса Веськӧдлан котырлӧн

2019 во ӧшым тӧлысь 6 лунся 586 №-а шуӧмӧн

(6 №-а содтӧд)
“Чуклӧмса Вад-Егыр” республика тӧдчанлуна

канму вӧр-ва заказник йылысь
ПОЛОЖЕНИЕ
1. Панас
“Чуклӧмса Вад-Егыр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.

Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.

ООПТ-лӧн тыр ним: “Чуклӧмса Вад-Егыр” республика тӧдчанлуна канму вӧр-ва заказник.

ООПТ-лӧн дженьыд ним: “Чуклӧмса Вад-Егыр” заказник.

Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.

Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс турипувлысь (Oxycoccus palustris) быдманінъяссӧ да налӧн быдмӧм вылӧ условиеяссӧ.

2.2. Заказниклӧн шӧр могъяс:

видзны экологическӧй ӧтвесьталунсӧ;

видзны ландшафтнӧй да биологическӧй унапӧлӧслунсӧ;

видзны ва экосистемаяслысь гидрологическӧй режимсӧ;

лӧсьӧдны условиеяс, медым туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.

3. Заказниклӧн меститчанін да площадь
3.1. Заказник меститчӧ “Сыктыв” муниципальнӧй районса муниципальнӧй юкӧнлӧн мутасын, Ёльбаза скп-сянь рытыв-лунвывлань 10 км ылнаын, Сыктывса лесничестволӧн Чуклӧмса участковӧй лесничестволӧн 344, 365 кварталса мудоръясын.

Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 108 га.

4. Заказниклӧн мудоръяс
4.1. Заказниклӧн мудорыс мунӧ Сыктывса лесничестволӧн Чуклӧмса участковӧй лесничестволӧн 344 кварталса 25 выделлӧн рытыв-войвыв помсянь 344 кварталса 25 выделлӧн войвыв да асыввыв мудоръясті, 365 кварталса 2 выделлӧн асыввыв, лунвыв да рытыввыв мудоръясті, 344 кварталлӧн лунвыв да рытыввыв мудоръясті петан чутӧдз.

Заказниклӧн мутасӧ сідзжӧ тырвыйӧ пырӧны Сыктывса лесничестволӧн Чуклӧмса участковӧй лесничестволӧн 365 кварталса 4, 5 выделъяс.

4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.

*оз йӧзӧдсьы.

5. Заказниклӧн мудоръясын меститчысь

видзан вӧр-ва комплексъяс да налӧн компонентъяс
Заказниклысь видзан вӧр-ва комплексъяссӧ да налысь компонентъяссӧ петкӧдлӧма нюръяслӧн системаӧн, кытчӧ пырӧ визувтысь мезоолиготрофнӧй нюр, кӧні быдмӧ турипув да мукӧд уна сикас быдмӧг. Визувтысь нюр шӧрын меститчӧ Ичӧтвад ты, кӧні поздысьӧны ва вылын олысь лэбачьяс.

Нюрын пасйӧма 45 сикас быдмӧг. Сылӧн быдмӧгъяса му веркӧсыс уна пӧлӧс да петкӧдлӧма кыдз олиготрофнӧй (пожӧма)-куста-гӧнаюра-нитшка, гӧнаюра-нитшка, сідзи и мезотрофнӧй эжӧра-нитшка, кадвужа-нитшка да уна пӧлӧс туруна-нитшка фитоценозъясӧн. Быдмӧгъясыс гомогеннӧй либӧ мозаика сямаӧсь. Ты гӧгӧр кытш джынйӧн меститчӧма куста-нитшка нюрсялӧм пожӧма вӧр. Нюрлысь шӧр юкӧнсӧ босьтӧны уна пӧлӧс куста-туруна-нитшка да туруна-нитшка ӧткотыръяс, кӧні доминантъясӧн лоӧны олиготрофнӧй да мезотрофнӧй сикасъяс. Мукӧдсьыс тшӧкыдджыка тайӧ – нюрвывса момга турун (Chamaedaphne calyculata), влагалищнӧй гӧнаюр (Eriophorum vaginatum), нюрвыв шейхцерия (Scheuchzeria palustris), бутыльчатӧй эжӧр (Carex rostrata), посни э. (C. lasiocarpa), кадвуж (Menyanthes trifoliata), нитшъясысь – рудовгӧрд нюр нитш (Sphagnum fuscum), кузьмӧс коръя н. н. (S. angustifolium), магелланскӧй н. н. (S. magellanicum) да вежласяна н. н. (S. fallax). Площадь серти вевтыртӧны тшӧтшкӧс участокъяс эжӧра-нитшка да эжӧра-туруна-нитшка ӧткотыръяс. Налӧн туруна-куста ярусын медуна быдмӧ бутыльчатӧй эжӧр, кадвуж (сійӧ быдмӧ 20-50%). Ичӧтджык пай босьтӧны нюрвыв шейхцерия, влагалишнӧй гӧнаюр, плетевиднӧй эжӧр (Carex chordorrhiza), ойдлан э. (С. paupercula) да юсьтурун (Equisetum fluviatile). Му веркӧсын унджык быдмӧ вежласяна нюр нитш да Йенсенлӧн н. н. (S. jensenii). Кустъяс, гӧгрӧс турипув кындзи, ёнджыкасӧ быдмӧны микроджуджыдінъясын. Вутшкаинъясын, ёнджыкасӧ нюр дорын, ёна паськалӧмаӧсь нюръясын тшӧкыда паныдасьлысь куста-нитшка да гӧнаюра-нитшка ӧткотыръяс. Сэні быдмӧны обыкновеннӧй пожӧм (Pinus sylvestris) да пашкыр кыдз (Betula pubescens), кӧнсюрӧ найӧ артмӧдӧны гежӧд ярус (туганъяслӧн топыдлуныс 0.1-0.2). Туруна-куста ярусын медуна влагалищнӧй гӧнаюр да нюрын пыр быдмысь кустъяс (нюрвывса момга турун, кузьмӧс коръя подбел (Andromeda polifolia), керч (Ledum palustre), чӧдлач (Vaccinium uliginosum)). Нитшка эжӧдыс топыд, мозаика сяма да артмӧ нюр нитш сорасысь, кыдз сорас паныдасьӧны веж нитшъяс (сжатӧй политрихум (Polytrichum strictum), Шреберлӧн плеврозиум (Pleurozium sсhreberi) да нюрвыв аулакомниум (Aulacomnium palustre).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;

2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);

3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;

4) прӧмыслӧвӧя кыйсьӧм да промышленнӧя чери кыйӧм;

5) муяс бурмӧдӧм;

6) химия препаратъяс да мувердас видзӧм да наӧн вӧдитчӧм;

7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);

8) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;

9) мупытшса озырлун, сы лыдын трунда, перйӧм;

10) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;

11) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;

13) лэбач позъяс жугӧдӧм.

6.2. Заказниклӧн мутасын позьӧ:

1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;

2) оланпастэчасӧн урчитӧм пӧрадокын кыйсьыны любительскӧя да спортивнӧя;

3) оланпастэчасӧн урчитӧм пӧрадокын любительскӧя да спортивнӧя кыйны чери;

4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;

5) котыртны да нуӧдны вӧр овмӧс;

6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.

7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.

7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.

7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.

7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.

7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінъяссӧ опишитӧма Сыктывса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
